SINDIKAT 
 MAŠINOVOĐA- STROJOVOĐA

U   FEDERACIJI  
 BOSNE  I  HERCEGOVINE

Na osnovu čl.2. Zakona o štrajku (Službene novine Federacije BiH, broj 14/00), član 64. Kolektivnog ugovora željezničara BiH i člana 42. Statuta Sindikata mašinovođa-strojovođa u Federaciji Bosne i Hercegovine, Upravni odbor na svojoj 69 redovnoj sjednici, održanoj dana 06.08.2009.g. donio je:
P R A V I L A 

SINDIKATA  O  ŠTRAJKU

Član 1.

Pravilima Sindikata o štrajku (u daljnjem tekstu: Pravila) bliže se uređuju sljedeća pitanja: prava na štrajk, najava štrajka, organizovanje štrajka, prava Sindikata i Poslodavca kao i druga pitanja u skladu sa Zakonom i Kolektivnim ugovorom željezničara F BiH (u daljnjem tekstu: Kolektivni ugovor).

Član 2.

Sve aktivnosti i obaveze koje proizilaze iz ovih Pravila, a odnose se na Sindikat mašinovođa-strojovođa u F BiH, vodi i obavlja Upravni odbor sindikata ili od njega posebno imenovani  Štrajkački odbor.

Član 3.

U cilju zaštite ekonomskih i socijalnih prava i interesa svoga članstva Sindikat ima pravo pozvati na štrajk svoje članstvo i organizovati štrajk u skladu sa Zakonom, Kolektivnim ugovorom i ovim Pravilima.
Član 4.

Svako sudjelovanje zaposlenika u štrajku organizovanom u skladu sa Zakonom, Kolektivnim ugovorom i ovim Pravilima ne prestavlja povrede radne obaveze niti Poslodavac može preduzimati bilo kakve radnje koje bi ugrozile radno-pravni status zaposlenika kao i prava koja iz tog statusa proizilaze.
Član 5.

Odredbe ovih Pravila ne odnose se za slučajeve kada Sindikat organizuje štrajk upozorenja ili štrajk solidarnosti, ukoliko takva  aktivnost  traje  najduže  2 (dva)  sata.
Član 6.

Odredba ovih Pravila odnose se na sve zaposlenike izuzev onih koji po posebnom sporazumu zaključenom između Sindikata i Poslodavca moraju obavljati svoje poslove za vrijeme štrajka.

Član 7.

Ako se za vrijeme štrajka zaposlenik ponaša suprotno Zakonu i ovim Pravilima ili ako za vrijeme trajanja štrajka namjerno nanese štetu Poslodavcu, takvom zaposleniku Poslodavac može dati otkaz Ugovora o radu u skladu sa Zakonom.
Član 8.

Sindikat je obavezan najaviti štrajk Poslodavcu u pismenoj formi najkasnije 10 (deset) dana prije dana utvrđenog za početak štrajka, sa spiskom članova Štrajkačkog odbora. 

Najavom iz stava 1. ovog člana navode se razlozi za organizovanje štrajka, mjesto, dan  i  vrijeme  početka  štrajka.

Nadležni organ Sindikata je dužan da o vremenu i mjestu održavanja štrajka izvjesti  nadležna  ministarstva  unutarnjih  poslova.

Član 9.

Bez ispunjenja uslova iz predhodnog člana ovih Pravila ne može se organizovati štrajk.

Član 10.

Ovlašteni predstavnik Sindikata i Poslodavac sporazumno utvrđuju poslove koje se ne mogu prekidati za vrijeme štrajka.
Sporazum iz ovog člana se mora objaviti najkasnije na dan najave štrajka.
Član 11.

U slučaju da Sindikat i Poslodavac ne postignu sporazum iz predhodnog člana rješavanje nastalog spora se vrši u skladu sa Zakonom (arbitraža).

Član 12.

Prije odpočinjanja štrajka, između Sindikata i Poslodavca se vrši postupak mirenja. Postupak mirenja u smislu odredaba ovih Pravila traje najduže tri dana od dana dostavljanja zahtjeva Mirovnom viječu.

Član 13.

Formiranje Mirovnog viječa i njegov rad bliže se uređuje Zakonom i Pravilima o postupku pred mirovnim viječem.

Član 14.

Na osnovu odluka Upravnog odbora ili Štrajkačkog odbora Sindikata štrajk se organizuje i sprovodi u skladu sa tim odlukama.

Član 15.

Međusobna kordinacija između Upravnog odbora i Štrajkačkog odbora i nižih organa (pododbora po organizacionim djelovima) vrši se usmenim ili pismenim putem, telefonski ili putem faxa.
Član 16.

Objavu prekida započetog štrajka vrši organ koji je štrajk i zakazao.

Objava iz predhodnog stava dostavlja se svim zainteresiranim subjektima.

U vidu saopštenja objava iz ovog člana se objavljuje u sredstvima informisanja.
Član 17.

Isključenje zaposlenika iz procesa rada u slučaju organizovanja i trajanje štrajka, vrši se u skladu sa Zakonom.

Član 18.

Na sva druga pitanja koja nisu regulisana ovim Pravilima (plača zaposlenika za vrijeme učešča u štrajku, 
zabrana organiziranja i provođenje štrajka i naknada eventualne pretrpljene  štete) primjenjuju se odredbe Zakona.

Član 19.

Izmjene i dopune ovih Pravila vrše se na način i po postupku predviđenom za njegovo donošenje.
Član 20.

Ova Pravila stupaju na snagu danom donošenja.
Broj: 30-VIII/09.
Sarajevo, 06.08.2009.g. 
 Predsjednik  SMS-a u F BiH                                                                                                                          

                                                                                                                                                                                                .     Buljugija  Vernes s.r.
